
				এই পাতাটির মুদ্রণ সংশোধন করা প্রয়োজন। 
রমার বিয়ে Հbr(t
করিতে পারেন? প্রাণাধিক পুত্রের জীবন অপেক্ষা কি তাহার চাকুরি বড় হইবে ? তিনি সহকারী কর্ম হইতে অবসর গ্রহণ করিবেন তাহাও শ্রেয়, কিন্তু পুত্র-হত্যার ভাগী হইতে পরিবেন না। মিঃ স্যানিয়েল সহসা র্কাপিয়া উঠিলেন। তাহার এই কম্পনটুকু শ্রোতা কয়টির দৃষ্টিতে অগোচর রহিল না। পুলিস-সাহেব সবিস্ময়ে কহিলেন, “কি ব্যাপার বলুন তো, মিঃ স্যানিয়েল ? সত্যই কি ঘটেছে ?”
মিঃ স্যানিয়েল ক্লান্ত স্বরে কহিলেন, “আমি অত্যন্ত দুর্বল হয়ে পড়েছি, স্যার। দসু্যু আমার সর্ব কর্ম-ক্ষমতা নষ্ট করে দিয়েছে। আমি এতদূর অবসন্ন হয়ে পড়েছি যে, নিকট ভবিষ্যতে কোন কাজ করা সম্ভব হবে কিনা জানিনে।”
পুলিস-সাহেব সহানুভূতিসূচক স্বরে কহিলেন, “আপনি চিন্তিত হবেন না, মিঃ স্যানিয়েল। এখানকার সিভিল সার্জন অভিজ্ঞ চিকিৎসক, তিনি আপনাকে দুদিনে সবল করে তুলবেন। হা, এখন বলুন, সাঙ্কেতিক দলিল সম্বন্ধে আপনি কি জানেন?”
মিঃ স্যানিয়েল কহিলেন, “মোহনের ধারণা আমি দলিলের পাঠোদ্ধার করেছি। তাই পাছে আমি ওই দলিলের কোন সুযোগ গ্রহণ করি, এই ভয়ে সে আমাকে বন্দী করেছিল। তার ভয় হয়েছিল, আমি যে প্রবন্ধ ‘ডেলী নিউজে পাঠিয়েছি, তাতে বুঝি দলিলের মর্মোদ্ধার করে সারা জগৎকে জানিয়েছি। শুধু আমাকে বন্দী করেই ক্ষান্ত হয়নি, আমার একমাত্র সন্তানকে পর্যন্ত দসু চুরি করেছে। সে আমাকে শাসিয়েছে, যদি ওই সাঙ্কেতিক দলিলের মর্ম কারও নিকট ব্যক্ত করি, তা হলে সে আমার পুত্রকে নৃশংসভাবে হত্যা করবে।”
মিঃ স্যানিয়েলের স্বর গাঢ় হইয়া নীরব হইল। ম্যাজিষ্ট্রেট কহিলেন, “সত্যই কি আপনি ওই দলিলের পাঠোদ্ধার করেছেন ?”
মিঃ স্যানিয়েল প্রশ্ন এড়াইয়া গিয়া কহিলেন, “মোহনের তাই ধারণা।” পুলিস-সাহেব চিন্তিত স্বরে কহিলেন, “এই সাঙ্কেতিক দলিলের ওপর মোহন যখন এত অধিক গুরুত্ব আরোপ করেছে, তখন নিশ্চয়ই এমন কিছু এক ব্যাপারের সঙ্গে এর সম্বন্ধ আছে যা তার মত ধনী দস্যকেও প্রলুব্ধ করতে সক্ষম হয়েছে। আপনার ধারণা কি বলুন, মিঃ স্যানিয়েল ?” - చేప్తి
মিঃ স্যানিয়েল ক্ষণকাল নীরবে চিন্তা করিয়া কহিলেন, “এ সময়ে যদি মিঃ বেকার এদেশে উপস্থিত থাকতেন।” ള്
“যে ব্যাপার এখন আর সম্ভব নয়, তার জন্য দুঃখ করে লাভ কি, মিঃ স্যানিয়েল? তার চেয়ে আমি বলি কি, আমরা যদি ভারতের প্রসিদ্ধ সংবাদপত্রসমূহে এই দলিলের প্রতিলিপি প্রকাশ করি এবং সেই সঙ্গে মিঃ বেকারকে এর এক খণ্ড কপি বিলাতে পাঠিয়ে দিই, তা’ হ’লে কারও না কারও দ্বারা এই সমস্যার সমাধান সম্ভব হ’লেও হতে পারে।” মিঃ স্যানিয়েল উৎসাহ না দেখাইয়া কহিলেন, “মিঃ বেকারকে এক খণ্ড নকল পাঠানোর ব্যাপারে আমার দিক থেকে কোন আপত্তি নেই, স্যার। কিন্তু দেশীয় সংবাদপত্রে যেদিন ঐ দলিলের নকল বার হবে, সেই দিনই আমার পুত্রকে নির্মম দস্য হত্যা করবে।”
ম্যাজিষ্ট্রেটের মুখ ক্রোধে রক্তবর্ণ ধারণ করিল, তিনি কহিলেন, “অসহ্য স্পর্ধা এই দসু্যুটার। কিন্তু আপনি কি সত্যই বিশ্বাস করেন যে, মোহন আপনার পুত্রকে হত্যা করতে সাহসী হবে ?”

